JABATAN MUFTI NEGERI KEDAH
IRSYAD AL-FATWA

(SIR104/2021) KAEDAH PENGURUSAN JENAZAH PESAKIT COVID-19
MELIBATKAN ORANG ISLAM DI NEGERI KEDAH DARUL AMAN

Mesyuarat Khas Jawatankuasa Fatwa Negeri Kedah Kali 1/2021 pada 9
Muharam 1443 bersamaan 18 Ogos 2021 telah meneliti Kaedah Pengurusan
Jenazah Pesakit COVID-19 Melibatkan Orang Islam di Negeri Kedah Darul
Aman. Berdasarkan Keputusan Mesyuarat Khas Jawatankuasa Muzakarah

Maijlis Kebangsaan Bagi Hal Ehwal Ugama Islam Malaysia Kali Ke 3 Tahun 2021

pada 26 Julai 2021, maka Jawatankuasa Fatwa bersetuju memberi pandangan

seperti berikut;

1. TATACARA PENGURUSAN JENAZAH DI HOSPITAL / PEJABAT KESIHATAN /
MANA-MANA TEMPAT YANG DITENTUKAN OLEH KERAJAAN:

1.1 TINDAKAN SEBELUM MENGURUS JENAZAH -

Setelah berlaku kematian, waris hendaklah dimaklumkan bagi
tujuan pengecaman jenazah;

. Peralatan pengurusan jenazah (tajhiz mayyit) hendaklah

disediakan seperti berikut:

a) Kelengkapan Peralatan Pelindungan Diri / Personal Protective
Equipment (PPE);

b) Kain kafan (sekurang-kurangnya satu helai / satu lapis) yang
memadai mengikut keperluan jenazah;

c) Air dengan kadar minimum (menggunakan spray atau
seumpamanya) untuk membasahkan tubuh jenazah sekadar
termampu sahaja; dan




1.2

d) Beg jenazah.

TINDAKAN SEMASA MENGURUS JENAZAH -

Petugas yang bertanggungjawab memandikan jenazah hendaklah
menggunakan Kelengkapan Peralatan Pelindungan Diri (PPE) dan
tidak dibenarkan menyentuh tubuh jenazah tanpa PPE;

. Membasahkan sebahagian besar tubuh jenazah dengan

penggunaan air yang paling minimum serta niat memandikan
jenazah.

Tindakan ini adalah bagi memenuhi syarat kewajiban memandi
jenazah berdasarkan:

a) Firman Allah y: )
b g V) Lads AT CakS Y
Maksudnya: “Allah tidak membebani seseorang melainkan
sesuai dengan kemampuannnya”.

b) Hadis Nabi #:
" ks 4 LUl Usds Chade 1B ) 2 oF (331 a2 %@ gl o2
Fuddl Gl l.wls ‘N:.E.:.ml l.n Lo |_9JL9 @ pib.ol 3 co}wal.e de M

(o.@.)l.wl ul.c (o.@.é)b:-b cghlan odnf‘oihs BY)
Maksudnya: “Dari Abu Hurairah Abdurrahman bin Shakr n
berkata bahawa aku mendengar suatu ketika Rasulullah
bersabda: "Apa yang aku larang untuk kalian, maka
tinggalkanlah, dan apa yang aku perintahkan kepada kalian,
maka laksanakanlah sesuai dengan kemampuan kalian.
Sesungguhnya yang membinasakan orang-orang sebelum
kalian adalah kerana banyaknya pertanyaan dan perselisihan

terhadap para Nabi mereka."

c) Kaedah Figh iaitu:
" guaall ladug Y ) guell "
Maksudnya: “Sesuatu yang mudah dilakukan tidak tergugur
(tuntutannya) dengan sebab (tidak mampu melakukan)
sesuatu yang sukar (dilakukan)”.

Air yang direnjis memadai sampai ke atas permukaan tubuh
jenazah sahaja tanpa perlu membalik-balikkan tubuh jenazah

286 18,8l
o 9 (Sl 0lg) 2



https://republika.co.id/tag/rasulullah

Vi.

Vii.

viil.

atau mengubahnya daripada kedudukan asal. Hal ini untuk merai
ketetapan hukum Syarak berdasarkan Kaedah Figh iaitu:
"aS Y S Y L
Maksudnya: “Sesuatu perintah Syarak yang tidak boleh

dilaksanakan semuanya maka janganlah ditinggalkan
semuanya”.

Air yang direnjis ke atas jenazah itu hendaklah dipastikan tidak
memercik atau berlebihan air sehingga boleh membasahi
anggota petugas / pemandi jenazah;

Kemudian, jenazah berkenaan hendaklah dikafan (sekurang-
kurangnya dengan menggunakan satu helai atau satu lapis kain)
mengikut keperluan jenazah;

Seterusnya, jenazah tersebut hendaklah ditutup dan dimasukkan
ke dalam beg jenazah yang telah ditetapkan oleh pihak
Kementerian Kesihatan Malaysia (KKM);

Sekiranya terdapat halangan untuk membasahkan tubuh jenazah
maka gugur kewajiban tersebut [Kaedah 1.2 (iii)] dan jenazah
berkenaan hendaklah terus dikafan, disembahyang dan
dikebumikan (tanpa perlu ditayammum); dan

PPE hendaklah ditanggalkan mengikut prosedur yang betul
seperti saranan KKM.

2. TINDAKAN SELEPAS MENGURUSKAN JENAZAH -

Petugas yang diberi tanggungjawab untuk mengurus jenazah
hendaklah menggunakan Kelengkapan Peralatan Pelindungan
Diri (PPE) dan tidak dibenarkan menyentuh tubuh jenazah tanpa
PPE;

. Jenazah yang telah siap dikafan dan ditutup dengan beg

hendaklah dimasukkan ke dalam keranda khas dalam keadaan
mengiring sebelah kanan dan ditandakan bahagian kepala dan
iringan bahu kanan;

Petugas hendaklah memastikan jenazah berkenaan dimasukkan
ke dalam liang dengan muka menghadap ke arah kiblat;

PPE hendaklah ditanggalkan mengikut prosedur yang betul seperti
saranan KKM; dan

Bagi mana-mana waris yang berhasrat untuk mengadakan bacaan
talqin ringkas di kawasan perkuburan hendaklah berada dalam




jarak 50 meter dari kubur jenazah dengan mematuhi SOP yang
ditetapkan oleh KKM.

3. ARAHAN PEMATUHAN:

Jawatankuasa Fatwa Negeri Kedah menasihati semua pihak agar dapat
memastikan pelaksanaan Kaedah Pengurusan Jenazah Pesakit COVID-19
disempurnakan selaras dengan tuntutan Syarak di samping mematubhi
SOP yang ditetapkan oleh KKM.

TARIKH KEPUTUSAN : 18 OGOS 2021




